
ᐃᓕᓐᓂᐊᖅᑎᑉ ᖃᓄᐃᓕᐅᖅᐸᓪᓕᐊᓂᖓᑕ ᐅᓂᒃᑳᑦ
ᐃᓕᓐᓂᐊᖅᑎᑉ ᐱᕙᓪᓕᐊᒍᑎᖏᑦ ᐅᓂᒃᑳᖅᓯᒪᔪᑦ ᐊᑐᖅᑕᐅᓲᑦ ᐊᒻᒪᓗ ᐋᖅᑭᓱᖅᓯᒪᓂᖏᑦ
ᑕᒪᐃᓐᓂᑦ ᐃᓕᓐᓂᐊᕐᕕᓕᒫᑦ ᓄᓇᕗᒥ ᐊᑐᓲᑦ ᑐᑭᓯᒋᐊᕈᑏᑦ ᐊᐅᓚᑕᐅᓂᖏᓐᓄᑦ ᐱᓕᕆᐊᕐᒥᒃ ᑕᐃᔭᐅᔪᑦ ᒪᐃᐳᕗᑦ 
ᐃᓕᓐᓂᐊᖅᑏᑦ ᑐᑭᓯᒋᐊᕈᑎᖏᑦ ᑐᖅᑯᖅᑕᐅᓯᒪᔪᑦ ᖃᕋᓴᐅᔭᒃᑯᑦ (SIS). ᐃᓕᓴᐃᔩᑦ ᓇᕿᑦᑕᓲᑦ ᐃᓕᓐᓂᐊᖅᑎᑉ 
ᑐᑭᓯᒋᐊᕈᑎᖏᓐᓂᑦ ᖃᕋᓴᐅᔭᕐᒧᑦ ᐃᓕᓐᓂᐊᖅᑏᑦ ᐱᕙᓪᓕᐊᓂᖏᑦ, ᐃᓕᓐᓂᐊᕆᐊᖃᑦᑕᕐᓂᖏᑦ ᐊᒻᒪᓗ ᖃᑦᑎᓂᑦ 
ᓈᓴᐅᑎᑖᕐᒪᖔᑕ ᖃᐅᔨᒪᔭᐅᖃᑦᑕᓂᐊᕐᒪᑕ. ᑖᓐᓇ ᖃᕋᓴᐅᔭᓕᕆᔾᔪᑎ ᓴᖅᑮᑎᑦᑎᓲᖅ ᐅᓂᒃᑳᓂᑦ ᐱᕙᓪᓕᐊᒍᑎᖏᓐᓂᑦ 
ᐃᓕᓐᓂᐊᖅᑎᑉ, ᓈᓴᐅᑎᑖᕐᓂᖏᑕᓗ ᑲᑎᖅᓱᖅᑕᐅᓯᒪᔪᑦ ᐅᓂᒃᑳᖏᓐᓂᑦ, ᐊᒻᒪᓗ ᑎᑎᕋᖅᓯᒪᔪᑦ ᐃᓕᓐᓂᐊᕇᖅᑕᒥᓂᖏᑦ 
ᖃᑦᑎᓂᓪᓗ ᓈᓴᐅᑎᑖᕐᓂᕐᒪᖔᑕ ᐃᓕᓐᓂᐊᕈᑎᖏᓐᓄᑦ.

ᐃᓕᓐᓂᐊᖅᑏᑦ ᐃᓕᓐᓂᐊᕈᑎᖏᑦ 
ᖁᑦᑎᓂᖅᐹᕐᓂ ᐃᓕᓐᓂᐊᕐᕖᑦ ᓄᓇᕗᒥ ᐊᑐᓲᑦ ᐳᓴᓐᑎᑖᖅᑎᑕᐅᓪᓗᑎᑦ ᐃᓕᓐᓂᐊᕈᑎᒥᓄᑦ ᒪᓕᑦᑐᒋᑦ ᐱᑦᑎᐊᖅᓯᒪᔭᒥᓂᖏᑦ 
ᐃᓕᓐᓂᐊᕈᑎᖏᑦ.

ᓄᓇᕗᒥ ᐃᓕᓐᓂᐊᖅᑐᑦ ᒥᑭᔫᑕᐅᓂᖅᓴᑦ ᐊᑯᕐᖓᖏᓐᓃᑦᑐᓪᓗ ᐃᓕᓐᓂᐊᕐᕕᓂ ᐊᑐᓲᑦ ᑎᑎᕋᐅᓯᕐᓂᑦ ᐱᕙᓪᓕᐊᓂᖏᑦ 
ᖃᓄᐃᑦᑑᒻᒪᖔᑕ ᒪᓕᑦᑐᒋᑦ. ᑖᓐᓇ ᑎᑎᖅᑲᖅᑖᕆᔭᐅᔪᖅ ᐊᑐᖅᑕᐅᓲᖅ ᐊᒥᓱᓄᑦ ᓄᓇᕗᒥ ᐃᓕᓐᓂᐊᕐᕖᑦ 
ᒥᑭᔫᑕᐅᓂᖅᓴᖏᓐᓃᑦᑐᓂᑦ ᐃᓕᓐᓂᐊᕐᕖᓪᓗ ᐊᑯᕐᖓᖏᓐᓃᑦᑐᓂᑦ:

ᐃ  ᐃᓕᓐᓂᐊᖅᑎᐅᔪᖅ ᑕᑯᒃᓴᐅᑎᑦᑎᓲᖅ ᑐᑭᓰᓐᓇᕐᓂᖓᓂᑦ ᐊᒻᒪᓗ ᐊᔪᙱᑦᑑᓪᓗᓂ ᐊᑐᓕᖅᑎᑦᑎᐊᒃᑲᒻᒪᕆᐊᓗᒃ 
ᐃᓕᓐᓂᐊᖅᑕᒥᓂᖏᓐᓂᑦ ᐱᓕᕆᔪᓐᓇᑦᑎᐊᖅᑐᒻᒪᕆᐊᓘᓪᓗᓂᓗ ᐃᓕᓴᐅᓯᕆᓪᓗᓂ. 

ᐱ  ᐃᓕᓐᓂᐊᖅᑎᐅᔪᖅ ᑕᑯᒃᓴᐅᑎᑦᑎᓲᖅ ᑐᑭᓯᑦᑎᐊᕐᓂᖓᓂᑦ ᐊᒻᒪᓗ ᐊᔪᕋᓂᓗ ᐊᒻᒪᓗ ᐊᑐᓕᖅᑎᑦᑎᓲᖅ 
ᐃᓕᓐᓂᐊᖅᑕᒥᓂᖏᓐᓂᑦ ᐱᓕᕆᔪᓐᓇᑦᑎᐊᖅᑐᓂᓗ ᐃᓕᓴᐅᓯᕆᓪᓗᓂ. 

ᑎ  ᐃᓕᓐᓂᐊᖅᑎᐅᔪᖅ ᑕᑯᒃᓴᐅᑎᑦᑎᓲᖅ ᑐᑭᓯᐅᒪᒍᓐᓇᕐᓂᖓᓂᑦ ᐊᒻᒪᓗ ᐃᓚᖏᓐᓂᑦ ᐊᑐᓕᖅᑎᑦᑎᓲᖅ 
ᐃᓕᓐᓂᐊᖅᑕᒥᓂᖏᓐᓂᑦ ᐱᓕᕆᔪᓐᓇᖅᑐᓂᓗ ᐃᓕᓴᐅᓯᕆᓪᓗᓂ.

ᑭ  ᐃᓕᓐᓂᐊᖅᑎᐅᔪᖅ ᑕᑯᒃᓴᐅᑎᑦᑎᔪᖅ ᑐᑭᓯᐅᒪᒐᓚᓐᓂᖓᓂᑦ ᐊᒻᒪᓗ ᐊᑐᓕᖅᑎᑦᑎᐊᕐᔪᓲᖑᓪᓗᓂᓗ 
ᐃᓕᓐᓂᐊᖅᑕᒥᓂᖏᓐᓂᑦ ᐱᓕᕆᔪᓐᓇᒐᓛᒃᑐᓂᓗ ᐃᓕᓴᐅᓯᕆᓪᓗᓂ.

ᒋ  ᐃᓕᓐᓂᐊᖅᑎᐅᔪᖅ ᑕᑯᒃᓴᐅᑎᑦᑎᕙᙱᑦᑐᖅ ᑐᑭᓯᐅᒪᔭᕆᐊᓕᖏᓐᓂᑦ ᐊᒻᒪᓗ ᐊᑐᓕᖅᑎᒋᐊᓕᖏᓐᓂᑦ 
ᐃᓕᓐᓂᐊᖅᑕᒥᓂᖏᓐᓂᖏᑦ ᐱᓕᕆᔪᓐᓇᕆᐊᓕᖏᓐᓂᓪᓗ ᐃᓕᓴᐅᓯᕆᓪᓗᓂ.

ᖃᐅᔨᒪᒋᐊᕈᑎ: ᑕᒪᐃᓐᓂᑲᓴᓕᒫᑦ ᓄᓇᕗᒥ ᐊᑐᓲᖑᒻᒪᑕ ᐊᔾᔨᒌᑦᑐᒡᒍᑕᓂᑦ ᐃᓕᓐᓂᐊᖅᑎᑉ ᐃᓕᓐᓂᐊᖅᑕᒥᓂᖏᑕ ᐅᓂᒃᑳᖏᑕ 
ᐋᖅᑭᒃᓯᒪᓂᖏᓐᓂᑦ; ᑭᓯᐊᓂᓕ, ᐃᓚᖏᑦ ᐃᓕᓴᕖᑦ ᐋᖅᑮᓯᒪᕗᑦ ᑎᑎᖅᑲᖔᓂᑦ ᐊᑐᖃᑦᑕᖅᑐᑎᑦ ᐃᓚᓯᓪᓗᑎᑦ “+”−ᒥ 
ᐊᒻᒪᓗ “-“−ᒥ ᑎᑎᖅᑲᖏᓐᓄᑦ. ᐊᔾᔨᒌᑦᑐᒡᒍᑕᐅᔪᑦ ᓈᓴᐅᑎᑖᖅᑎᑦᑎᔾᔪᓯᖅ ᐊᑐᓕᖅᑎᑕᐅᕙᓪᓕᐊᕗᖅ ᓄᓇᕗᒥ, ᑕᐃᒪᐃᒻᒪᑦ 
ᑕᒪᐃᓐᓂᑦ ᐃᓕᓐᓂᐊᕐᕖᑦ ᓄᓇᕗᒥ ᐊᔾᔨᖏᑦᑐᓂᑦ ᐊᑐᖃᑦᑕᖔᓛᓕᖅᑐᑦ ᑎᑎᕋᐅᓯᕐᒥᑦ ᐃᓕᓐᓂᐊᖅᑎᑉ ᐃᓕᓐᓂᐊᕈᓐᓇᕐᓂᖓᑕ 
ᐊᔪᙱᓐᓂᖏᓐᓂᑦ ᑕᑯᒃᓴᐅᑎᑦᑎᖃᑦᑕᕐᓗᑎᑦ. 


